
Lenghe furlane: i locutors atifs a son 444.000
Al e il dat che al ven fOr dai prins risultats di “Tire fOr la lenghe”,
la ricercje IRES FVG - ARLeF fate in FriGl-VJ e tal Venit oriental

La lenghe furlane le fevelin vué in maniere ative 444.000 personis (che a corispuindin a
plui de metat de popolazion residente intai Comuns dal FriGl-Vignesie Julie e dal Venit
oriental che si son declarats di lenghe furlane). Chest numar al rive cuasi a 700.000 (ven a
stai 9 personis su 10) se si ten cont ancje di chei che dome le capissin. Lis areis dula che
I'Gs atif dal furlan al regjistre lis percentuals plui altis a son chés dal FriGl centrél, de zone
culinér e de Cjargne. In pratiche, te plui part des areis cjapadis dentri de indagjin il furlan lu
fevele almancul une persone su 2, e une su 4 e podares recupera la s6 competence de
lenghe se e vignis sburtade a dopréale. Sorpresis positivis a rivin ancje di citats tant che
Udin, Pordenon e Gurize.

Il vierzisi in gjeneral al plurilinguisim, che par plui dal 56% al & un grant vantag e il volé
cognossi mior la lenghe furlane, che al tocje il 63% dai intervistats a son altris segnai
parimentri interessants, come ancje il so Us tes gnovis formis di comunicazion digjital tant
che codic adat pe imediatece tes relazions.

| dats a rapresentin i risultats principai de ricercje sociolinguistiche “Tire far la lenghe”,
che e je part ad in plen dai intervents previodits dal Plan gjeneral di politiche linguistiche
pe lenghe furlane 2021-2025. Il studi al nas par capi e par analiza I'Gs de lenghe furlane
e di chés altris lenghis che si fevelin in Fridl. Il lavor, sostignit de Regjon F-VJ e metdt in
vore cul contriblt de ARLeF, al e stat puartat indenant de IRES FVG e dal FEF
(Forskningscentrum for Europeisk Flersprakighet). Tra il més di Avril e chel di Jugn dal
2023, cu la compilazion di un cuistionari a son stadis cjapadis su plui di 4.300 intervistis
in 178 Comuns. |l campion de ricercje al garantis une grande rapresentativitat sedi di
gjenar che di fassis di etat: i 74 istitits comprensifs che a an partecipat, di fat, a an
contribuit cui 16r insegnants a puarta il scandai tes fameis.

| ricercjadérs cumo a son dadr a elabora une analisi complessive dal grant volum di dats
cjapats su, cul obietif di metiju a complete disposizion dal public dentri de fin dal an.
Dut cés, a vegnin za fir riflessions interessantis: ché plui impuartante e pant che la lenghe
furlane e je inmoO presinte in maniere consistente te plui part dal teritori furlan e che e
rapresente une part fondamental dal patrimoni linguistic e cultural dal Fridl.

Un grant sens di identitat

Il sens di apartignince e la identitat furlane si afermin in maniere clare te plui part des

areis cjapadis dentri de ricercje: il 52% dal campion al dis di sintisi “une vore” furlan,

percentual che e rive al 75% se si ten cont ancje di cui che al declare di jessilu “avonde”.

La ricercje e mostre ancje che al esist un teren ideologjic favorevul: di fat, la disposizion

positive bande il furlan, calcolat tant che un codi¢ simbolic e identitari, e je cressude une

vore e in maniere trasversal.

Di la dai teritoris extraurbans, li che il furlan al & simpri vat une difusion plui grande, al &
interessant analizd il dat dai locutérs atifs intes tré citats principals dal Fridl: Udin,
Pordenon e Gurize. In particolar, par Gurize e Pordenon la ricercie e presente une
situazion tant plui positive di ce che si pensave: se a Udin il 40% dai intervistats a fevelin
la lenghe furlane, a Gurize a son il 23% e a Pordenon il 18%; tal stes ordin, invezit, lu
capissin I'82%, il 73% e il 55%.

| citadins a domandin plui invistiments pe lenghe furlane

Si a di evidenzia ancje che i citadins a son favorevui a dopra i béc¢s publics par
ativitats di supuart al furlan. Ur e stat domandat di declara trops euros, di chei che a pain
za di tassis, a podessin rapresenta un valor just par finanzia misuris di sostegn: une
percentual impuartante, il 77%, e je a favor, cuntune medie di 22 euros parom, plui o
mancul cuatri voltis ce che si invistis vué par chés misuris intun an.

In famee il furlan al ten

Lis percentuéls nus disin che il furlan al € une lenghe ancjemo vive inte comunitat: e je
prevalente fra chés feveladis dai gjenitérs dal intervistat (51%); cu la mari e cul pari,
invezit, le doprin il 44% dai intervistats.

Un altri dat impuartant al € che pal 79% di chei che a an rispuind(t al scandai, il fat di
fevela plui lenghis in famee nol &€ un ostacul pal aprendiment scolastic, anzit, al rapresente
un vantac. La plui part dai intervistats, cuasi il 70%, adun cul 59% di chei dal Venit
oriental, si augure che il furlan al sedi plui presint intes scuelis. Al & un risultat che al
conferme lis percentuals regjistradis ogni an intes scuelis dal Fridl cuant che i gjenitors a
sielzin 'insegnament de lenghe furlane pai I6r fis.

Plui furlan intai media e te AP

Tal cjamp de comunicazion, si note che il furlan al ven doprat di plui tes plateformis di
messazistiche istantanie, dula che par esempli une persone su 4 lu sielg pai messacs
vocai; lis percentuals a mostrin ancje che il furlan online al & plui scoltat che let o scrit. |
intervistats a calcolin il furlan tant che un codi¢ adat pe imediatece comunicative,
confermant in maniere positive la sé presince intun set6r tant slargjat.

La analisi de sezion dedicade ae aministrazion publiche e evidenzie che intai uficis publics
e intai rapuarts cu la aministrazion comunal I'ds dal furlan al a ancjemo di aferméasi dal dut,
aben che il 42% dal campion lu segnali tra lis lenghis uficials che a varessin di jentra
intal contest aministratif local. Al € un ricognossiment indiret de percezion dal valor de
lenghe furlane, un altri element che al fas capi che no son prejudizis tal dopréle ancje in
ambits “alts” e che tal stes timp al conferme il cala progressif dal stereotip che lis lenghis
minoritariis a sedin adatis dome pal ambient familiar.

Udin, ai 16 di Mai dal 2024

